“Татарстан Республикасында гражданнарның сәламәтлеген саклау өлкәсендәге аерым мәсьәләләрне җайга салу турында” Татарстан Республикасы Законының 26 һәм 28 статьяларына үзгәрешләр кертү хакында”
Татарстан Республикасы законы проектына аңлатма

	“Татарстан Республикасында гражданнарның сәламәтлеген саклау өлкәсендәге аерым мәсьәләләрне җайга салу турында” Татарстан Республикасы Законының 26 һәм 28 статьяларына үзгәрешләр кертү хакында” Татарстан Республикасы законы проекты (алга таба – закон проекты) “Россия Федерациясе аерым закон актларына федераль башкарма хакимияте органнарының  хезмәтне саклау өлкәсендәге вәкаләтләре кабатлануны булдырмау өлешендә үзгәрешләр кертү хакында” 2018 елның 19 июлендәге 208-ФЗ номерлы һәм “Россия Федерациясенең аерым закон актларына биомедицина күзәнәк продуктлары әйләнеше мәсьәләсе буенча үзгәрешләр кертү турында” 2018 елның 3 августындагы 323-ФЗ номерлы федераль законнар кабул ителүгә бәйле рәвештә эшләнде.
	Кертелгән үзгәрешләр федераль башкарма хакимияте органнарының хезмәтне саклау өлкәсендәге вәкаләтләре кабатлануны булдырмауга юнәлдерелгән. Шулай ук биомедицина күзәнәк продуктлары әйләнеше өлкәсендә эшчәнлекне дәүләт тикшереп торуы турында карар кабул ителде.
	Югарыда әйтелгәннәргә бәйле рәвештә “Татарстан Республикасында гражданнарның сәламәтлеген саклау өлкәсендәге аерым мәсьәләләрне җайга салу турында” Татарстан Республикасы Законының 26 статьясындагы 1 өлешенә 5 пункт өстәлә, ул биомедицина күзәнәк продуктлары әйләнеше өлкәсендә дәүләт тикшереп торуы хакында. Татарстан Республикасы Законының 28 статьясындагы 2 өлешенең 5 пунктында  “хезмәт шартлары иминлеген,” сүзләре төшереп калдырыла.
	“Татарстан Республикасында гражданнарның сәламәтлеген саклау өлкәсендәге аерым мәсьәләләрне җайга салу турында” Татарстан Республикасы Законының 26 һәм 28 статьяларына үзгәрешләр кертү хакында” Татарстан Республикасы законын кабул итү Татарстан Республикасы бюджетыннан өстәмә чыгымнар таләп итми.




